
Gakologelwa gore go ya ka Molao, Lephodisa le tshwanetse go 
go thusa ka mokgwa mongwe le mongwe o o tlhagelelang mo 
Taelong ya Kgotla, sekao ka go tsewa ga dilwana tsa sebele, 
lekwaloitshupo la gago, dibuka tsa bana kgotsa diaparo, jj. Fa 
o bona gore Lephodisa ga le na thuso e bile le gana go nna le 
tirisanommogo go ya ka Taelo, o ka bega kwa Bokaeding jo bo 
Ikemetseng jwa Dingongorego.

Gape ela tlhoko gore ga se tiro ya Lephodisa go go thusa ka go tlosa fenišara, 
dikhomphiutara, dijana, jj.

• tshotlo ya mo 
mmeleng

• tshotlo ka 
thobalano

• tshotlo ka mafoko

• tshotlo ka 
tshomarelo

• go tshosetsa

• tlhaselo

• go tsena kgotsa go 
goroga mo thotong 
kwa ntle ga tetla, 
kwa o sa kopaneleng 
bonno bo le bongwe

• tshenyo ya thoto 
kgotsa ya dilwana 
tse dingwe tsa 
sebele

• maitsholo a mangwe 
a taolo kgotsa a 
tshotlo a gago a a 
tlholang kotsi kgotsa 
a a ka tlholang kotsi 
mo pabalesegong 
ya gago, mo 
boitekanelong jwa 
gago kgotsa mo 
bothong jwa gago 
kgotsa mo lapeng la 
gago.

Banna le basadi ba ka nna molato wa Ntwa ya ka mo Lapeng, gape ba 
ka nna batswasetlhabelo ba Ntwa ya ka mo Lapeng.6 3

Ntwa ya ka mo Lapeng ke eng?

Letlha la Poelo ke eng? 
Letlha la poelo ke letlha le le rebotsweng go neela Kgotla tšhono go reetsa 
Molatofadiwa pele Taelo ya Tshireletso e tlhomamisiwa.

Go diragala eng ka letlha la Poelo? 
Fa pele ga Mokopi, Molatofadiwa o na le tšhono go tlhagisa letlhakore la gagwe la 
kgang fa pele ga Magiseterata. Molatofadiwa o tla faela Afi dafi ti e e  ganetsang 
kgotsa a kopa tšhono ya go faela Afi dafi ti e e ganetsang. Dipampiri tse di tla 
neelwa wena. O tla neelwa tšhono go faela karabo.

A Molatofadiwa o tla tshwarwa ka Taelo ya Tshireletso? 
Molatofadiwa a ka se tshwarwe ka neelo ya Taelo ya Tshireletso. Ke fela ka tlolo ya 
dikaelo tsa taelo mo Molatofadiwa a ka tshwarwang.

Tlolo ya Kgotla ke eng? 
Ke fa Molatofadiwa yo o tlotseng Taelo, a reteletswe ke go tlhagelela fa pele ga 
Kgotla ya Bosenyi go arabela ditatofatso tse di bewang kgatlhananong le ena.

Tlolo ya Taelo ya Tshireletso ke eng?
Se, ke fa molatofadiwa a retelelwa go obamela dikaelo tsa 
Taelo, ka mafoko a mangwe o boeletsa maitsholo a tshotlo 
a, go ya ka Taelo ya Tshireletso e e neetsweng, a thibetsweng 
go a boeletsa.

